
కేయూరబాహుచరిత్రము








     యని పాతాళఖనికు పలుకులు వినిపించిన నవ్వుచు నమ్మందారుతోఁ జతురిక

     యిట్లనియె.69

ఉ. వానికి ముందుగా నిదుర వావిరిఁ బొందనువాడు దొంగకాఁ

     డే నిలయంబులోని ధనమెల్లను దొంగిలకుండ మేనితో

     మేను పెనిం బిగిండు మును మెల్లన వాఁడు సరింపకుండ మే

     ల్కాన నుపాయ మొండొకఁడు గల్గునె నా కిది గాక చెప్పుమా.
70

వ. అనుటయు మందారుం డివి యన్నియు నిట్లగుంగాక వారాంగనల యందుఁగూరి

     మి యెవ్వరియందు లేదే యనినఁ జతురిక యిట్లనియె.
71

క. కూరిమి లేదని పలుకుట, నేరమ యెవ్వారి కైన నెయ్య మొకదెసన్

     జేరక తక్కదు కపటపుఁ, గూరిమి తఱ చడఁగి యుండుఁ గూరిమి యొకచోన్.
72

క. కలవని వలవని ప్రియు నెడఁ, గలిగించుకొనంగ వెఱవు గలిగిన నటులం

     గలిగిన నెయ్యము ప్రియులకు, వెలిదోఁపగనీరు సూవె వెలఁదులు తాల్మిన్.
73

క. తనకొఱకై యాచతురిక, యొనరించిన పనులు కూర్మియుపచారము లై

కొని యర్థపాలనాదుల, మనములు హరియించె నేర్పుమతిఁ దెలిసితివే.
74

క. కావున మనమును మనకొఱ, కై వేగమ చంద్రవర్మ కతిమిత్రులమై

     యావిభుని కూఁతు నిచటికిఁ, దేవలయుం గార్య మిదియ ధీమత్ప్రవరా.
75

క. అని యిట్లు తనకు నల్లుఁడు, వినిపించిననీతివాక్యవివరణ మెదఁ జే

     కొని భాగురాయణుండును, బనిచెన్ దోడ్తేర లాటపతి కూర్మిసుతన్.
76

సీ. వాఁ డట్లు చని వేఁగ వావిరిఁ దోడ్తేర నక్కుమారికఁ దనయాలయమున

     విడియించుకొని లాటవిభుఁడు పుత్తెంచుడు నాయనసుతుఁడు మృగాంకవర్మ

     చనుదెంచినాఁడు మీయనుజుండు గావున వేఱొకతావున విడియుట యుచి

     తం బని మానివాసంబున విడియించుకొన్నార మని దేవి కున్నతప్ర

గీ. మదముగాఁ జెప్పి పుచ్చి యమ్మంత్రివరుఁడు, దేవిపరిచారికలలోన దృఢవివేక

     యగు కళావతి నాత్మకార్యానుకూల, భారధూర్వహఁగాఁ బొందుపడ ఘటించె.
77

వ. అమ్మృగాంకావళి విధం బెఱిఁగించి యక్కన్నియకుం జెలియ లై వర్తిల్లునట్లుగా బ

     హుమానపూర్వకంబుగా నిలిపిన న ట్లక్కార్యంబు సమాధానం బగుటయు.
78

ఉ. అంతటిలోన నొక్కమత మాత్మఁదలంచి యపూర్వశిల్పధీ

     మంతులఁ జేయఁబంపె నసమానముగా నొకహర్మ్యరత్న మ

     భ్యంతరమందిరంబునకు నావల దవ్వుల భాగురాయణుం

		 ఈ పేజీలో చివరి మార్పు 22 సెప్టెంబరు 2021న 01:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

